
				এই পাতাটির মুদ্রণ সংশোধন করা প্রয়োজন। 
চিরকুমার-সভা 는 8&
পূর্ণ। এখনও আর কেউ আসেন নি ?
রসিক। আপনি বুঝি কেবল এই বৃদ্ধটিকে দেখে হতাশ হয়ে পড়েছেন? আরও সকলে আসবেন পূর্ণবাবু।
পূর্ণ। হতাশ কেন হব রসিকবাবু।
রসিক। তা কেমন করে বলব বলুন। কিন্তু ঘরে যেই ঢুকলেন আপনার দুটি চক্ষু দেখে বোধ হল তারা যাকে ভিক্ষা করে বেড়াচ্ছে সে ব্যক্তি আমি নই ৷
পূর্ণ। চক্ষুতত্ত্বে আপনার এত দূর অধিকার হল কী করে।
রসিক। আমার পানে কেউ কোনোদিন তাকায় নি পূর্ণবাবু, তাই এই প্রাচীন বয়স পর্যন্ত পরের চক্ষু পর্যবেক্ষণের যথেষ্ট অবসর পেয়েছি। আপনাদের মতো শুভদৃষ্ট হলে দৃষ্টিতত্ত্ব লাভ না করে অনেক দৃষ্টিলাভ করতে পারতুম। কিন্তু, যাই বলুন পূর্ণবাবু, চোখ দুটির মতো এমন আশ্চর্য স্বষ্টি আর-কিছু হয় নি— শরীরের মধ্যে মন যদি কোথাও প্রত্যক্ষ বাস করে সে ওই চোখের উপরে।
পূর্ণ। ( সোৎসাহে ) ঠিক বলেছেন রসিকবাবু ক্ষুদ্র শরীরের মধ্যে যদি কোথাও অনন্ত আকাশ কিম্বা অনন্ত সমুদ্রের তুলনা থাকে সে ওই দুটি চোখে ।
রসিক।– নিঃসীমশোভাসৌভাগ্যং নতঙ্গ্য নয়নদ্বয়ং
অন্যোহন্যালোকনানন্দবিরহাদিব চঞ্চলং। —বুঝেছেন পূর্ণবাবু ? পূর্ণ। না, কিন্তু বোঝবার ইচ্ছা আছে। রসিক।— আনতাঙ্গী বালিকার শোভাসৌভাগ্যের সার
নয়নযুগল না দেখিয়ে পরস্পরে তাই কি বিরহভরে
হয়েছে চঞ্চল । পূর্ণ। না রসিকবাবু, ও ঠিক হল না। ও কেবল বাকচাতুরী। দুটাে চোখ পরস্পরকে দেখতে চায় না ।
রসিক । অন্য দুটো চোখকে দেখতে চায় তো ? সেই রকম অর্থ করেই নিন-না। শেষ দুটো ছত্র বদলে দেওয়া যাক— سی-ایسا-r--
প্রিয়চক্ষু-দেখাদেখি যে আনন্দ তাই সে কি
খুজিছে চঞ্চল। পূর্ণ। চমৎকার হয়েছে রসিকবাবু।–
প্রিয়চক্ষু-দেখাদেখি যে আনন্দ তাই সে কি
খুজিছে চঞ্চল।

